
moniaksodafabrik, Stassfurt. — Ica adhero esas rimarkinda, nam ol venas de malnuva Volapükista klubo : Volapükaklub zenodik plo Saxän-Nahat. Tala fakti esas simbolo di l’ uniono, quan la Delegitaro sola povas realigar inter omna amiki di nio ideo, e quan Esperanto ne povis realigar, tam pro sa tro videbla difekti kam pro la fanatikeso di sa adepti.


Dessau.

La 8 aprilo, la Komercala Chambro di la duklando Anhalt rifuzis facar (« segun demando di l’Esperantisti ») decido kontre la direktisto di la teknikala lerneyo di Dessau, qua enduktis en la docado (fakultatala) Ido vice Esperanto, « pro ke reputita ciencisti, ex. Prof. W. Ostwald, deklaras Ido supera ad Esperanto ».


Halle a. Saale.

La 13 marto, la Weltspracheverein Progreso facis publika kunveno por la LI. kun diskursi e kanti, en la restoreyo « Reichshof ». La 15 marto ol komencis nuva kurso pri Ido, en la sama loko.


Dresden.

Pos la departo di nia agema samideano So R. Auerbach, nia propagado poke stagnis en Dresden. La grupi, quin il esis fondinta en l’unesma horo, judikis utila unionar su por koncentrar sua fortesi, e formacis la quar sequanta societi :

1. Reform-Esperanto Societo Dresden, prez. Georg 
Müller ; kontoro : librovendeyo 
Nestler, Johann Georgen-allee 18.

2. Reform-Esperanto Societo Löbtau, sekr. So 
Rahke, Bunan-strasse 49.

3. Weltsprachgruppe Dresden-Neustadt, sekr. Walther 
Ekert, Konkordienstrasse 15 III.

4. Weltsprachgruppe di la gimnastikal societo Pieschen, sekr. Edm. 
Berthold, Wurzenerstrasse 43 part.

Publika diskurso facita la 5 marto en Dresden da So 
Peus kontributis varmigar la fervoro di nia samideani e vekigar l’intereso di la publiko. Por kombatar ta agado, l’Esperantisti trovis nula plu bona moyeno kam kalumniar So 
Peus. Sempre la sama politikacho !


Orléans.

La 3a Kongreso nacionala di la laboristi di la konstruktado (27-31 marto) decidis principe adoptar linguo internaciona, Ido od Esperanto, nome ta de ca lingui qua aparos max konvenanta e komoda. To esas bonega rezolvo por ni, nam ni ne dubas pri la rezulto di senpartia exameno : nia linguo esas kune plu facila e plu ciencala, plu apta a la teknikala same kam a la vulgara uzado. — La Bulletin officiel de la Bourse du travail d’Orléans insertis artiklo pri e por Ido, quan reproduktis Le Travailleur du Bâtiment.

